
                                                                                                     Ilulissat ulloq 09. Januar  2015 

 

Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut 

apeqqut imaattoq saqqummiuppara. 

 

Naalakkersuisunut apeqqut: 

1. Maannakkut inuit ilaqutariilluunniit inigisaminniit anisitaasimasut qanoq 

amerlatigisut nalunaarsorneqarsimappat ? 

2. Maannakkut inuit ilaqutariilluunniit inigisaminniit anisitaasussatut 

nalunaarsorneqarsimasut qanoq amerlatigippat ? 

3. Inuit ilaqutariillu inigisaminnut anisitaasarnerat pinngitsoortinniarlugu 

naalakkersuisut qanoq iliuuseqarnissamik pilersaaruteqarpaat ? 

4. inigisamut akiliutit ilaqutariit isertitaanni naapertuunnerusut  

pilersinneqarsinnaaneri naalakkersuisuniit eqqarsaatigineqarsinnaappaat ?  

5. inigisamiit anisitsinermut aningaasartuutit, allaffissornermut il.il. qanoq 

amerlatigippat ? 

(Inatsisartunut Ilaasortaq Anthon Frederiksen, Partii Naleraq) 

 

Tungavilersuut: 

Naluneqanngilaq ilaqutariit inuillu ataasiakkaat inigisaminniit akiliisinnaajunnaarlutik 

anisitaasartut amerlasoorparujussuusut. Tassami inigisamut akilersuutit amerlanertigut ima 

qaffasitsigisarput, ilaqutariit ilaasa aningaasarsiaannut naapertuukkunnaavittarlutik, 

pingaartumik ilaqutariit suliffissaaleqinermik allatulluunniit ajornartoornermik, nappaammik 

assigisaanilluunniit eqqorneqartillugit, pisortaniit ikiorsiiniarneq ajornaatsuinnaanngitsoq 

tamanit ilisimaneqarpoq.  

Taamaammat Partii Naleqqamiit suleriaqqinnissatsinni paasissutissat qulaani taagorneqartut 

sapinngisamik  ullut suliffiit  qulit qaangiutinnginnerini akissuteqarfigineqarnissarput  

piumasaraarput.  

 


